
Abstract. This article is devoted to the analysis of methodological problems 
of preparing future mathematics teachers to assess academic achievements in the 
context of digitalization of education using the example of the discipline “Elementary 
Mathematics”. The modern trends of digitalization of education are revealed and 
their influence on the process of teaching mathematics is determined. This article 
is written in accordance with the goals and objectives of the current dissertation 
research work, the purpose of research work is to analyze digital methods of effective 
assessment, introducing the main components and criteria of preparing students for 
assessment to future mathematics teachers in the context of digitization of the field 
of education. 

On the basis of the “Elementary Mathematics” course, considering the ways 
of evaluating the educational achievement of students, preparing the teaching 
methodology for future mathematics teachers, conducting practical and experimental 
work on the formation of the ability of future mathematics teachers to evaluate the 
academic achievement of students. The features and advantages of digital assessment 

methods in the context of the study of elementary mathematics are characterized. 
The key competencies necessary for future mathematics teachers to successfully 
use digital technologies in assessing academic achievements have been clarified. An 
assessment of the effectiveness of the developed methodological recommendations 
is given on the example of teaching the discipline “Elementary Mathematics”. 

As a result, recommendations are presented for the effective training of 
mathematics teachers to use digital tools in the process of evaluating students’ 
academic achievements.

Keywords: assessment of educational achievements, digitalization of education, 
teaching elementary mathematics, criterion assessment, practical-experimental work.

Аннотация. Мақала «Элементар математика» пәнінің мысалында 
білім беруді цифрландыру жағдайында болашақ математика мұғалімдерін 
оқушылардың оқу жетістіктерін бағалауға дайындаудың әдістемелік мәселелерін 
талдауға арналған. Білім беруді цифрландырудың заманауи тенденциялары 
және олардың орта мектепте математиканы оқыту процесіне әсері анықталды. 
«Элементар математика» пәні басқа математикалық  және әдістемелік 
пәндерді оқыту үшін негіз болып табылатындықтан,  оны оқыту болашақ 
математика мұғалімдерінің одан әрі дамуына әсер ететіні сөзсіз. Бұл мақала 
жазылып жатқан диссертациялық зерттеу жұмысының мақсат міндеттеріне 
сай жазылған. Зерттеу жұмысымның мақсаты білім саласын цифрландыру 

жағдайында болашақ математика пәні мұғалімдеріне оқушыларды бағалауға 
даярлаудың негізгі компоненттері және критерийлерімен таныстыра отырып, 
тиімді бағалаудың цифрлік әдістеріне талдау жасау, болашақ математика 
мұғалімдерін оқушылардың білім жетістігін бағалауға даярлауды ұйымдастыру 
жолдарын айқындау. «Элементар математика» курсы негізінде оқушылардың 
оқу жетістігін бағалаудың жолдарын қарастыра отырып, болашақ математика 
мұғалімдеріне меңгерту әдістемесін дайындап, болашақ математика 
мұғалімдеріне оқушылардың оқу жетістігін бағалау қабілетін қалыптастыру 
бойынша тәжірибелік-эксперименттік жұмыс жасалады. 

Мақалада «Элементар математиканы» зерттеу контекстінде сандық бағалау 
әдістерінің ерекшеліктері мен артықшылықтары сипатталған. Болашақ 
математика мұғалімдеріне оқушылардың оқу жетістіктерін бағалауда цифрлік 
технологияларды сәтті пайдалану үшін қажетті негізгі құзыреттер айқындалды. 
«Элементар математика» пәнін оқыту мысалында дайындалған әдістемелік 
ұсыныстардың тиімділігіне баға берілді. Нәтижесінде болашақ математика 
мұғалімдерін оқушылардың оқу жетістіктерін бағалау процесінде цифрлік 
құралдарды тиімді қолдануға дайындауға арналған ұсыныстар берілген.

Түйін сөздер: оқу жетістіктер, білім беруді цифрландыру, элементар 
математика, критерийлік бағалау, тәжірибелік-эксперименттік жұмыс.

Аннотация. Данная статья посвящена анализу методических проблем 
подготовки будущих учителей математики к оценке учебных достижений 

учащихся в условиях цифровизации образования на примере дисциплины 
«Элементарная математика». Выявлены современные тенденции цифровизации 
образования и определено их влияние на процесс обучения математике в средней 
школе. Данная статья написана в соответствии с целями и задачами текущей 
диссертационно-исследовательской работы. Целью научно-исследовательской 
работы является анализ цифровых методов эффективного оценивания, 
ознакомление будущих учителей математики с основными компонентами и 
критериями подготовки обучаемых к оцениванию  в контексте цифровизации 
сферы образованияи  и определение способов организации подготовки будущих 
учителей математики по оценке учебных достижений учащихся. 

На базе курса «Элементарная математика» рассмотрены способы оценки 
учебных достижений учащихся, подготовка методики преподавания будущих 
учителей математики, проведение практической и экспериментальной 
работы по формированию умений будущих учителей математики оценивать 
академическую успеваемость учащихся. Охарактеризованы особенности и 
преимущества цифровых методов оценки в контексте изучения элементарной 
математики. Уточнены ключевые компетенции, необходимые будущим 
учителям математики для успешного использования цифровых технологий 
в оценке учебных достижений. Дана оценка эффективности разработанных 
методических рекомендаций на примере обучения дисциплине «Элементарная 
математика». 

В результате представлены рекомендации для эффективной подготовки 
учителей математики к использованию цифровых инструментов в процессе 
оценки учебных достижений обучаемых.

Ключевые слова: оценка учебных достижений, цифровизация образования, 
преподавание элементарной математики, критериальное оценивание, 
практическо-экспериментальная работа

Кіріспе. Қазақстан Республикасындағы білім беру жүйесінде болашақ 
педагогтарды дайындауда айтарлықтай өзгерістер көрінуде. Әрбір дисциплина 
бойынша кредиттік сандар өзгеріске енгізіледі. Бұл өзгерістер педагогтардың 
дайындағына әсер етеді. Оқытушылардың жұмысын жеңілдете отырып 
студенттердің өз бетінше көп еңбектенуіне алып келеді (1-кесте).

Кесте1. Жалпы білім беру бағдарламасының сызбасы

Кәсіби стандартқа сәйкес білім беру жүйесінде бес негізгі функция 
қарастырылады:

1. Оқытушылық 
2. Тәрбиелеушілік 
3. Әдістемелік 
4. Зерттеушілік 
5. Әлеуметті – коммуникациялық 
Жоғарыда айтылған стандартқа сәйкес болашақ педагогтарды дайындау 

қарастырылады. Ал болашақ математика пәні мұғаліміне келетін болсақ, оның 
біліміне көңіл бөлу керек, әрі өмір бойы ізденіс пен құлшынысқа толы болуы 
керек. Жоғары білім беру мекемесі болашақ ұстазға өмірінің қажеттілігіне 
сәйкес білімді беруі қажет, сол кезде ғана болашақ ұстаз алдына қойылған кәсіби 
жұмысымен алдыға нық қадам баса алады. Оқу барысында қарастырылатын 
материялдар оның өзіндік көзқарасын қалыптастыруға ықпал етеді. Әрбір 
ұстаздың кәсібилігі оның математикалық білімі мен мектепте қарастырылатын 
пәндік білімімен толықтырлуы қажет. Сондықтан да болашақ математика пәні 
мұғалімінің кәсіптік деңгейдегі білімінің болуын талап етеді. «Математика» 
бакалаврының бағдарламасы 6 негізгі оқыту дисциплинасынан тұрады және 
ол мектептегі математиканың тереңдетілген түрі болып саналады. Олардың 
ішіне элементар математика, математикалық анализ,  алгебра,  аналитикалық 
геометрия,  математиканы оқыту әдістемесі және т.б.. 

Абай атындағы Қазақ Ұлттық педагогикалық университетінде (Қазақстан, 
Алматы қаласы) және І.Жансүгіров атындағы Жетісу унверситетінде 
(Қазақстан, Талдықорған қаласы) «6В01501-Математика» оқыту бағдарламасын 
дайындауда осы талаптар ескерілген. «Элементар математика» білім беру 
жүйесінің жалпы стандартына сәйкес пайда болды, ол математиканы оқыту 
әдістемесімен тығыз байланыста болғандықтан екі семестр оқытылады 
және ол студенттердің математикаға деген қызығушылығын арттырады. Бұл 
пән жоғары математикамен тығыз байланыста және мектеп  оқулықтарында 
оқытылатын ақпараттардан тыс көмектесуге жағдай жасайды.

Бұл пәнді оқытудың негізгі принципі мектептегі математика мен жоғары 
білім беру мекемесіндегі математиканы байланыстыру ғана емес, сонымен 
қатар  білім алушылардың теориялық білімі мен практикалық жұмысы 
арасында байланысты орнатуға және   математиканы оқыту қандай пәндермен 
байланыста болатынын көруге мүмкіндік береді. 

Білім беру жүйесіндегі кәсіби математикалық дисциплинасы қайталау және 
оқыту саласы бойынша еңбек етеді. Себебі, математикалық білімді қайталап 
шығу, қазіргі таңда аса маңызды орынға ие болады. Ол математиканың сұлбасы 
туралы және оның даму тарихыны көңіл бөлуді мақсат етеді. Сондықтан да 
жоғары білім беру мекемелерінде оқытылатын лекциялар мен практикаларда  
теориялық мәліметтер, есептер, математикалық мағлұматтар оқытылады.  
Барлық оқытылатын білімдер тек қана  оқытумен шектелмей студенттердің 
практикада қолдана алуын қажет етеді. Бірінші лекцияға сұрақ жүзінде талдауға 
түссе, екінші кезеңінде практикалық сабақта алған білімін меңгертеді.

ХХІ ғасырдағы білім беру жүйесіндегі ерекшеліктерінің бірі – мемлекеттің 
дамуының жаңа кезеңінде өскелең ұрпақтың бойында жаңа құзыреттіліктердің, 
өмірде қажетті дағдылардың қалыптасуын қамтамасыз ету. Сондықтан да, 
қазіргі кезде  білім алушылардың ғылыми жаратылыстану білімі ерекше екендігі 
және өзекті маңызға ие болатыны айғақ. Бұл сала  оқушылардың бойында 
табиғат құбылыстары мен заңдылықтары туралы ұғым қалыптастыра ғана 
қоймай, табиғатты танудың ғылыми әдістерін ашады, оқушылардың табиғат 
әлемін тануы ғана емес, сонымен бірге өзгермелі әлемде өз орнын табуларына 
жағдай жасауға бағытталған және олардың дүниетанымын, мәдениеттануын 
және тәжірибеге бағдарланған сипаттамаларын қалыптастырады десек 
болады.  Интеллектуалдық және шығармашылық қабілеттерін, функционалдық 
сауаттылықтарын дамыту негізінде сын тұрғысынан ойлау қабілеттерін 
дамытады, тұлғалық сапасын және құндылықтар жүйесін тәрбиелейді. 
Осылайша оқушыларды оқыту барысында оқушылардың логикалық ойлау 
қабілетін дамыту алдыға қойылған басты мақсат десек де болады.

Болашақ математика мұғалімдерін дайындауда элементар математика 
аса маңызды орынға ие болады.  Элементар алгебра мен геометрия туралы 
ақпараттар мектептегі білімін қайталатады және қызығушылықты оятады. 
Өзіндік жұмыс- ол студенттік барлық оқу жылында тыңбай еңбек етуі арқылы 
үлкен мақсаттарды бағындыруын айтамыз. Ол оны тек қана сөзбен ғана 
емес, практика жүзінде де қолдануы керек. Өзіндік жұмысты жүргізу кезінде 
студентте алдына қойған екі жол болады, бірінші оқытылған лекциялар 
бойынша өз білімін кеңейту болса, екінші жағынан барлық оқытылып жатқан 
терминдерді қолдануы.  Элементар алгебра мен геометрияны оқу кезінде 
студенттер бірдей бағыт-бағдар бойынша білім алады. Математиканы оқыту 
әдістемесін (МОӘ) меңгеру кезінде студенттер оқушылармен қалай жұмыс 
жасап, болашақ ұстаз ретіндегі алдындағы өмірін көре алады. 

Болашақ математика пәнінің ұстазы объективті көзқараспен ойлау, 
шыншылдық, дұрыс шешім қабылдай алатын, кез келген қиыншылыққа 
тап болғанда нақты әрі дұрыс шешімді дер кезінде қабылдай алатын, сөз 
сөйлеу мәнері мәдениетті болуы, үлкенге құрмет кішіге ізет көрсететіндей 
кішіпейіл болу, әрбір атқарған жұмысында тиянақтылық болуы, ойланып 
шешім қабылдай алатын қасиеттерге ие болуы керек, сол кезде ғана ұстаз 
ретінде өз оқушыларының бойына дарыта алады және жақсы нәтиже күтуіне 
болады. Сондықтан да, ұстаз ретінде болашақ ұстаздардың алдында көп 
жауапкершілік жатыр, олар математика пәні бойынша оқытып қана қоймай, 
келешек ұрпақты тәрбиелеуге көп үлесін қосады. Жаңа заман талабына сай 
оқыту диспиплиналарын қарастыра келе, маман ретінде қажет білімін алады 
деген сенімдеміз.

«Элементар математика» пәнінің мысалында білім беруді цифрландыру 
жағдайында болашақ математика мұғалімдерін оқушылардың оқу жетістіктерін 
бағалауға дайындау проблемасының өзектілігі бірнеше негізгі факторларға 
байланысты:

- Оқу процесінде цифрлық технологияларды қолдану мұғалімдердің алдына 
жаңа міндеттер қояды және олардың олардан тек техникалық дағдыларды 
меңгеруді ғана  емес, сонымен қатар бағалау әдістерін жаңа талаптарға 
бейімдеуді де талап етеді; 

- «Элементар математика» пәні кейіннен басқа математикалық  және 
әдістемелік пәндерді оқыту үшін негіз болып табылады және болашақ 
математика мұғалімдерінің одан әрі дамуына әсер етеді. Сондықтан болашақ 
математика мұғалімдерінің оқу жетістіктерді бағалауға дайындалуы маңызды;

- Цифрландыру арқылы қол жетімді оқыту мен бағалау әдістерінің 
әртүрлілігі математика мұғалімдерінен жаңа технологияларды қолдана білуді 
ғана емес, сонымен қатар олардың тиімділігін критериялық бағалауды және 
нақты білім беру мақсаттарына бейімделуді талап етеді. Демек, білім беруді 
цифрландыру жағдайында оқушылардың оқу жетістіктерін бағалау математика 
мұғалімдерінен цифрлық технологияларды бейімдеуді және қолдануды талап 
етеді.

Зерттеу міндеттеріне тоқталып кетелік: 
1. Білім беруді цифрландырудың қазіргі тенденцияларын және олардың 

Элементар математиканы оқыту процесіне әсерін талдау.
2. Элементар математиканы зерттеу контекстінде сандық бағалау әдістерінің 

ерекшеліктері мен артықшылықтарын анықтау.
3. Оқу жетістіктерін бағалауда цифрлық технологияларды сәтті пайдалану 

үшін болашақ математика мұғалімдеріне қажетті негізгі құзыреттерді анықтап, 
әдістемелік ұсыныстар жасау.

4. “Элементар математика” пәнін оқыту мысалында әзірленген әдістемелік 
ұсынымдардың тиімділігіне эксперименттік зерттеу жүргізу.

5. Алынған нәтижелерді талдау және математика саласындағы білім беру 
сапасын арттыру үшін сандық бағалау әдістерінің маңыздылығы туралы 
қорытынды жасау. 

Білім беруді цифрландыру оқыту мен бағалау процесіне, әсіресе математика 
саласында айтарлықтай өзгерістерді әкеледі. Цифрлық технологияларды 
пайдалану оқу процесін қызықты әрі тиімді ете алатын онлайн ресурстарға, 
интерактивті тапсырмаларға және компьютерлік модельдеулерге қол жеткізу 
арқылы математиканы оқыту мүмкіндіктерін кеңейтеді (Andersson, et al, 
2017). Осыған байланысты болашақ математика мұғалімдерін оқушылардың 
оқу жетістіктерін бағалауға дайындау өзекті міндетке айналуда. Мұғалімдер 
цифрлық құралдарды пайдаланудың техникалық дағдыларын меңгеріп 
қана қоймай, оларды оқу нәтижелерін тиімді бағалауға бейімдей білуі 
керек (Бегимбетова, т.б., 2023). Цифрлық технологиялар сонымен қатар 
мұғалімдерге оқу процесі туралы үлкен көлемдегі деректерді жинауға және 
талдауға мүмкіндік береді. Деректерді талдау мұғалімдерге оқушылардың жеке 
қажеттіліктерін анықтауға және олардың математиканы оқытудағы ерекше 
қажеттіліктерін ескере отырып, оқу процесін бейімдеуге көмектеседі.

Білім беруді цифрландыру жағдайында болашақ математика мұғалімдерін 

оқушылардың оқу жетістіктерін бағалауға дайындау әртүрлі әдістемелік 
тәсілдерді әзірлеуді және қолдануды талап етеді. Оқу жетістіктерін бағалауда 
цифрлық технологияларды тиімді пайдалану үшін математика мұғалімдерін 
даярлау бағдарламаларына енгізу ұсынылады (Drijvers, 2018). Әдістемелік 
тәсілдердің бірі-интерактивті онлайн платформалар мен қосымшаларды 
белсенді пайдалану. Мұндай құралдарды пайдалану мұғалімдерге жеке 
тапсырмалар жасауға, сондай-ақ оқушылардың ҒЗИ-ін ілгерілету туралы 
жедел кері байланыс алуға мүмкіндік береді (Lindenbauer, et al, 2024). Тағы бір 
тәсіл-болашақ математика мұғалімдерін деректерді талдау әдістеріне үйрету. 
Мұғалімдер бағыттарды жақсарту және оқыту тәсілін бейімдеу үшін білім 
алушылардың оқу жетістіктері туралы деректерді тиімді талдай білуі керек 
(Ngunjiri, 2022). Сонымен қатар, мұғалімдерді адаптивті бағалау жүйелерін 
қолдануға үйрету маңызды әдістемелік тәсіл болып табылады. Бұл жүйелер 
мұғалімдерге бағаны оқушылардың жеке қажеттіліктеріне автоматты түрде 
бейімдеуге және дәлірек және объективті нәтижелерді қамтамасыз етуге 
мүмкіндік береді (Rodrigues, 2020).

Цифрлық технологияларды интеграциялау, деректерді талдау әдістеріне 
оқыту және адаптивті бағалау жүйелерін пайдалану математика саласындағы 
білім сапасын арттыруға ықпал етеді. Болашақ мұғалімдерді даярлау процесіне 
онлайн оқыту және бағалау платформалары сияқты цифрлық құралдарды 
пайдаланудың тиімділігі теория мен практикада негізделген (Schildkamp, et al, 
2013).  Оқушылардың оқу жетістіктерін бағалауда цифрлық технологияларды 
табысты пайдалану үшін болашақ математика мұғалімдері төменде келтірілген 
белгілі бір негізгі құзыреттерді дамытып, тиісті әдістемелік ұсыныстарды 
ұстануы керек.

Материалдар мен әдістер
Оқу жетістіктерді бағалауда цифрлық технологияларды табысты пайдалану 

үшін болашақ математика мұғалімдері дамытуға тиісті  негізгі құзыреттер: 
- Техникалық сауаттылық: цифрлық технологиялар жұмысының негізгі 

ұстанымдарын түсіну, жұмыс істей білу;
- Педагогикалық құзыреттілік: бағалау тапсырмаларын орындау және 

жүргізу үшін цифрлық құралдарды қолдана білу, оларды оқушылардың жеке 
қажеттіліктеріне  бейімдеу;

- Аналитикалық дағдылар:цифрлық құралдарды пайдалана отырып, білім 
алушылардың оқу жетістіктері туралы деректерді талдай білу және олардың 
үлгерімі туралы қорытынды жасай білу;

- Коммуникативтік дағдылар: сандық байланыс құралдарын пайдалана 
отырып, оқушылармен және әріптестермен ақпаратты тиімді бөлісе білу.

Болашақ математика мұғалімдерін оқушылардың оқу жетістіктерін 
бағалауда цифрлық технологияларды табысты пайдалануды келесі бағыттар 
бойынша үйретуге  әдістемелік ұсыныстар келтіреміз:

- дайындау және оқыту: білім алушылардың оқу жетістіктерін бағалауда 
цифрлық технологияларды пайдалану бойынша болашақ математика 
мұғалімдерін жүйелі оқытумен қамтамасыз ету;

- практикалық жұмыс: тәжірибелі оқытушылардың басшылығымен білім 
алушылардың оқу жетістіктерін бағалауда цифрлық құралдарды іс жүзінде 
қолдану үшін тағылымдамадан өту мүмкіндіктерін ұсыну;

- заманауи ресурстарды пайдалану: өзекті білім беру платформаларына, 
қосымшаларына, бағалау тапсырмаларын әзірлеуге және өткізуге арналған 
бағдарламаларға қол жеткізуді ұсыну;

- кері байланыс және рефлексия:  тәжірибені ескеру және түзетулер енгізу 
үшін бағалауда цифрлық технологияларды қолдану нәтижежелері бойынша 
тұрақты кері байланыс пен өзін-өзі бағалауды ынталандыру.

Осы негізгі құзыреттіліктерді дамыту және әдістемелік ұсыныстарды дәйекті 
қолдану болашақ математика мұғалімдеріне оқушылардың оқу жетістіктерін 
бағалауда цифрлық технологияларды сәтті пайдалануға мүмкіндік береді. 
Интерактивті онлайн оқыту платформаларын қолдана отырып, «Элементар 
математика» пәнін оқыту тәжірибесін қарастырайық. Эксперимент барысында 
студенттер цифрлық ресурстар арқылы әртүрлі тапсырмалар мен оқу 
материалдарына қол жеткізе алды, бұл олардың оқу процесіне белсенді 
қатысуын ынталандырды. Цифрлық технологияларды пайдалану, сонымен 
қатар оқушылардың үлгерімі мен оқу процесінің тиімділігі туралы мәліметтер 
жинауға мүмкіндік берді.

Мұғалімдер оқушылардың оқу жетістіктерін бағалау үшін онлайн тестілеуді, 
электрондық портфолионы және басқа да цифрлық құралдарды пайдаланады.  
Бұл оқушылардың үлгерімін тиімдірек бақылауға және оқу процесін олардың 
жеке қажеттіліктеріне бейімдеуге мүмкіндік береді. Осылайша, цифрлық 
технологияларды пайдалана отырып, «Элементар математика» пәнін оқыту 
тәжірибесі оқушылардың оқу жетістіктерін бағалау саласында оң нәтижелерді 
көрсетеді. Бұл тәжірибе болашақ математика мұғалімдерін цифрлық құралдарды 
қолдануға және оқу жетістіктерді бағалауға дайындаудың маңыздылығын 
көрсетеді.

Нәтижелер мен талқылау
Зерттеу жұмыстың мақсатына сай, көптеген сұрақтардың жауабын 

анықтау үшін сауалнама жүргізуге тура келді. Сауалнамаға қатысушылардың 
негізгі құрамын Қазақстандағы Алматы облысы мен Жетісу облысындағы 
жаратылыстану пәндерінің оқытушылары мен педагогикалық мамандықтың 
3–4 курс студенттері құрады. Қазіргі таңда Қазақстан мектептерінде 366 мыңға 
жуық мұғалім бар. Алматы және Жетісу облыстары мұғалімдер саны бойынша 
ең көп өңірлер болып табылады, бұл екі облыстағы мұғалімдер саны 2021 
жылға 44280-ке жеткен. Әрине, бұл мұғалімдердің барлығынан сауалнама алу 
мүмкін емес, сондықтан кездейсоқ таңдау ретінде әртүрлі мектептерде жұмыс 
істейтін мұғалімдер мен осы екі облыстың жоғары оқу орындарында оқитын 
студенттерден тұратын 158 адам сауалнамаға жауап берді. Қатысушыларды 
жасына қарай бөлетін болсақ, қатысушылардың 18,4%-ы 17-20 жас, 29,1%-
ы 20-25 жас,  25,9%-ы 25-35 жас, 26,6%-ы 35-65 жас аралығындағылар. 
Нәтижелердің нақты болуы үшін сауалнамаға барлық жастағы қатысушылар 
қатысты. Бұл қатысушылардың арасында тәжірибесі әртүрлі ұстаздар, оның 

ішінде әлі тәжірибесі жоқ студенттер де, мектепте 44 жыл еңбек еткен педагог-
шеберлер де бар. Қатысушылардың 15,6%-ы мүлде тәжірибесі жоқ, 15,8%-ы 1 
жыл ғана тәжірибесі бар қатысушылар, 2-4 жыл тәжірибесі бар қатысушылар 
саны 22,2%-ы, яғни «жас мамандар», 21,5%-ы 5-10 жыл тәжірибесі барлар, ал 
11-44 жыл өтілі бар тәжірибелі қатысушылар 24,1% құрады.

Сауалнамаға қатысушылардың басым бөлігі педагогикалық білім алған 
студенттер болса, олардың аз ғана бөлігі қазір жаңа бағалау жүйесінің 
теориялық бөлігін меңгеруде бір сабақты өткізу тәжірибесі бар қатысушылар.

Қазақстанда ғана емес, әлемнің көптеген елдерінде туындап отырған 
мәселелердің бірі – ауыл мен қала мектептерінің білім деңгейіндегі алшақтық. 
Байқайтынымыз, тіптен бір қалада орналасқан мектептердің оқу көрсеткіші де 
бөлек. Бұл сауалнамаға қатысқандардың 43,7%-ы ауыл мектептерінен, 56,4%-
ы қала мектептерінен. Сонымен қатар, қатысушылардың 48,7 пайызы жалпы 
орта білім беретін мектептерден, ал 51,3 пайызы гимназиялардың, дарынды 
балаларға арналған мамандандырылған лицейлердің, Назарбаев атындағы 
зияткерлік мектебінің, Республикалық физика-математика мектебінің, білім 
беру инновациялық лицейлерінің мұғалімдері.

Қазақстанда жаңартылған білім беру бағдарламасына сәйкес, педагогтарды 
бағалаудың жаңа жүйесі бойынша оқыту курстары ұйымдастырылды. Жаңа 
білім беру жүйесіндегі басты ұстанымдардың бірі – мұғалім мен оқушының 
сабақтағы рөлі. Мұғалім тек бағыттаушы ретінде жұмыс істеуі, ал оқушы 
барлық бірінші кезектегі әрекеттерді орындап, мұғалімге кері байланыс беруі 
керек. Бірақ, әрине, әрбір сабақты жоспарлағанда мұғалім критерийлерді 
тиімді құрып, әдістер мен қосымша құралдарды жақсы қолдана білуі керек. 
Сауалнамаға қатысушылардың ішінде жеке стратегиялық шешімдерді 
қабылдай алатын қатысушылар саны тек дайын шешімдерді жүзеге асыратын 
қатысушылардан 2 есе көп. Мұғалімдер өздерінің кәсіби құзыреттілік деңгейін 
оқушы жетістіктерін бағалау тұрғысынан бағалағанда, олардың жартысы оны 
бекітуді қажет етеді, ал қалған жартысы практикалық жұмысқа жеткілікті деп 
бағалады. Әрине, заманауи, халықаралық стандартты бағалау жүйесі жоғары 
компьютерлік дағдыларды қажет етеді. 

Барлық қатысушыларды 3 кластерлік группаға бөліп қарастырдық. 
Қатысушылар өздерінің компьютерді пайдалана білу деңгейін бағалап, 
11,4%-ы орташа, 43%-ы орташадан жоғары, 45,6%-ы жоғары деп бағалады. 
Қатысушылардың көпшілігінің орташа деңгейден жоғары екендігі бізді 
қуантады. Нәтижесі 1-диаграммада көрсетілген.

Сурет 1. Мұғалімдер өздерінің кәсіби құзыреттілік деңгейін бағалауы

Қатысушылардың 43,7%-ы бағалаудың цифрлық құралдарын білу деңгейі 
аса жоғары емес десе, қалған 56,3%-ы жақсы білемін деп жауап берді. Нәтижесі 
2-диаграммада көрсетілген.

Сурет 2. Оқушылардың оқу жетістіктерін бағалауда цифрлық құралдарды пайдалану 
көрсткіштері

Сонымен қатар, қатысушылардың 42,4%-ы сабақта оқушылардың оқу 
жетістіктерін бағалау үшін цифрлық құралдарды сирек пайдаланатынын, 
ал қатысушылардың 57,6%-ы өте жиі қолданатынын байқадық. Нәтижесі 
3-диаграммада көрсетілген.

Сурет 3. Сабақта оқу жетістіктерді бағалауда цифрлық құралдарды пайдалану жиілігі

Алайда, бұл қатысушылардың 15,8%-ы ата-аналар немесе оқушылар 
тарапынан мұғалімнің бағалау әдісіне наразылық туындағанын айтты. Әрине, 
кез келген жаңа жүйені енгізу барысында көптеген қиындықтар туындауы 
мүмкін, бірақ Қазақстандағы мұғалімдердің ішінде жасалған бұл сауалнамадан 
байқап қарасақ, қиындық көрсеткіші айтарлықтай жоғары. Бұл критериалды 
бағалау жүйесін цифрландыру кезінде назардан тыс қалған қауіпті жақтары да 
бар екенін білдіреді.

Мемлекет барлық мектептерді бірдей жаңа технологиялармен қамтамасыз 
ете алмайды, соның салдарынан ауыл мен қала мектептерінің арасында 
техникалық алшақтық бар. Бір  қаладағы мектептердің арасында да бірдей 
стандарттағы бағалау жүйесімен жұмыс істеу тәсілі әртүрлі, бір білім 
стандартын ұстанса да, әртүрлі білім сапасын көрсетеді. Мұғалімдердің 
теориялық білімдері мен практикалық білімдерінің арасындағы алшақтық өте 
үлкен. Мұғалімдер дайын шешімді қабылдап, берілген тапсырманы орындауға 
ғана назар аударады. 

Критериалды бағалау оқушы, мұғалім, ата-ана арасындағы үш жақты жұмыс 
болғандықтан, мұғалімдерге ғана емес, оқушылар мен ата-аналарға арнайы 
ұйымдастырылған курстар, семинарлар, коучингтер ашу қажет. Нәтижесінде 
критериалды бағалаудың мақсатына сәйкес барлық 3 жақтан бақылау бар және 
ол тиімді және әділ бағалауды қамтамасыз етеді. 3 тарап бірін-бірі қолдап, білім 
сапасын барынша дамыта алады. Дегенмен, бұл процесте барлық тараптардың 
орны маңызды, сауалнамада бір мұғалімнің қосымша жауабында барлық 
ата-аналар өз міндеттерін орындамайды және балаларының нәтижелерін 
бақыламайды деп жазған 

Тағы бір айта кететін жайт, жоғарыда жүргізілген сауалнама қорытындысы 
бойынша ауыл мектептері мен қала мектептерінің арасында, тіпті бір елді 

мекенде орналасқан екі мектептің арасында алшақтық бар екенін көреміз. 
Ауылдық жерде жұмыс істейтін мұғалімдердің бағалау құралдарын меңгерудегі 
құзыреттілігі төмен болса да, олар критериалды бағалаудың потенциалын анық 
көріп, қауіп-қатерлерді көре алмайды. Ал қаладағы маңызды мектептерде жұмыс 
істейтін мұғалімдер бағалау құралдарын қолдануда жоғары құзыреттілікке ие 
болса да, бағалаудың потенциалын көрмеуі мүмкін, керісінше қауіптерін көреді. 
Бұл нәтижеге әсер ететін тікелей фактор – оқушылардың оқу жетістіктерін 
бағалау үшін мұғалімдердің білім деңгейлерінің әртүрлілігі. Технологиялық 
даму қарқынына ілесу үшін білім мен тәжірибе алмасуды тоқтатпау керек. 
Критериалды бағалау бойынша тәжірибе алмасу жиі өткізіліп, ауылдық елді 
мекендер мен қала мектептері арасындағы байланысты арттыру қажет. 

Қорытынды
Болашақ математика пәні мұғаліміне келетін болсақ, оның біліміне көңіл 

бөлу керек, әрі өмір бойы ізденіс пен құлшынысқа толы болуы керек. Жоғары 
білім беру мекемесі болашақ ұстазға өмірінің қажеттілігіне сәйкес білімді 
беруі қажет, сол кезде ғана болашақ ұстаз алдына қойылған кәсіби жұмысымен 
алдыға нық қадам баса алады. Оқу барысында қарастырылатын материалдары 
оның өзіндік көзқарасын қалыптастыруға ықпал етеді. Әрбір ұстаздың 
кәсібилігі өзінің математикалық білімі мен мектепте қарастырылатын пәндік 
білімімен толықтырылуы қажет. Сондықтан да болашақ математика пәні 
мұғалімінің кәсіптік деңгейдегі білімінің болуы қажет деп есептейміз.

«6В01501-Математика» білім беру бағдарламасы бойынша бакалаврды 
дайындаған кезде элементар математика, математикалық анализ,  алгебра,  
аналитикалық геометрия,  математиканы оқыту әдістемесі деген негізгі пәндер 
қарастырылуы керек, себебі бұл пәндер студенттердің логикалық ойлау 
қабілетін дамытады, геометриялық фигураларды салуға деген ынтасын ашады, 
оқушылармен қалай жұмыс жасау керектігіне үйренеді, математика сабағын 
қалай жоспарлап, кезеңдер бойынша жүргізуді үйренеді, критериалды бағалау 
бойынша сабақ құрастырады, суммативті және формативті бағалау элементтерін 
қарастырады, білімгерлердің оқу жетістіктерін бағалауға үйретеді. 

Қорыта келе, мемлекет мектептерді негізгі құрал-жабдықтармен қамтамасыз 
етіп, оқуға қолайлы жағдай жасауға көмектесуі керек. Әдістемелік орталықтар 
мұғалімдерге критерий құруға бағыт беріп, критерийлерді қалай дұрыс құру 
керектігін көрсетуі керек. Барлық ауыртпалықты ұстаздың басына артпай, ерек-
ше маңызды мектеп мұғалімдеріне қойылатын талаптарды өзгертіп, оларды 
ақылға қонымды етіп, эмоционалды күйзеліс тудырмай жұмыс істеу керек. 

